MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 51

L-Erbgħa, 19 ta' Lulju, 2000.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.40 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. Charles Mangion, l-Onor Austin Gatt,  George  Hyzler, l-Onor. Claude Muscat, l-Onor. George Pullicino u l-Onor. Victor Galea Pace (sostitut) kienu preżenti.

TALBA

L-Iskrivan qal it-talba.

MINUTI

Il-Minuti tal-laqgħa 50 li saret fil-21 ta' Ġunju, 2000 ġew konfermati.

RAPPORT TA' L-AWDITUR ĠENERALI, 1998 - MINISTERU TAL-ĠUSTIZZJA U KUNSILLI LOKALI - ITEM DWAR UNAUDITED ACCOUNTS TAL-KUNSILLI LOKALI

Iċ-Chairman stieden lis-Sur Joseph G. Galea, Awditur Ġenerali, lis-Sur John A. Bonnici, Deputat Awditur Ġenerali u lis-Segretarju Permanenti fil-Ministeru tal-Ġustizzja u Gvern Lokali u lil xi uffiċjali oħrajn li jħoss li għandhom jingħaqdu miegħu biex jieħdu parti fil-Kumitat.

Skond il-qbil fil-laqgħa preċedenti iċ-Chairman stieden lis-Sindku, lis-segretarju esekuttiv u lill-awditur tal-kunsilli lokali ta' Pieta', Bormla u ta' Xbiex rispettivament.

Is-Sur Paul Muscat, Sindku tal-Kunsill Lokali ta' Bormla ppreżenta ittra lill-Kumitat fejn ta' spjegazzjoni dwar dan id-deficit u talab biex il-Kunsill Lokali jingħata allocation aħjar.

Fis-7.14 p.m. il-laqgħa ġiet sospiża minħabba li ntalab quorum fil-Kamra u rriżumiet fis-7.20 p.m.

L-Onor. Gatt għamel stqarrija li l-Gvern m'huwiex beħsiebu jittollera deficit fil-financing tal-Kunsilli Lokali u li se jittieħdu passi biex jiġi żgurat li dawn id-deficits jinqatgħu.

Fis-7.25 il-Kumitat temm id-diskussjoni dwar dan il-Ministeru.

RAPPORT TA' L-AWDITUR ĠENERALI, 1998 - MINISTERU TAX-XOGĦLIJIET PUBBLIĊI U KOSTRUZZJONI

Iċ-Chairman stieden lis-Segretarju Permanenti fil-Ministeru ta' l-Ambjent u lil xi uffiċjali oħrajn li jħoss li għandhom jingħaqdu miegħu biex jieħdu parti fil-Kumitat
Fis-7.58 p.m. il-laqgħa ġiet sospiża minħabba li ntalab quorum fil-Kamra u rriżumiet fis-8.05 p.m.

L-Onor. George Pullicino talab li l-konsulenti tad-Dipartiment tax-Xogħolijiet biex jagħtu informazzjoni lill Kumitat dwar fuq liema standards ħadmu fir rigward ta' l-item " Upgrading of Republic Street, Valletta."

Fis-8.40  p.m. il-Kumitat aġġorna għal ġurnata u b'aġenda li jiġu komunikati aktar tard.

